Stand 20.07.2015

Kerbmadsche Abholung

TROMMELWIRBEL

Hoért her ihr Leut und lasst euch sagen,
der Mundschenk hat was vor zutragen!!!

Mundschenk:

Ich will jetz ouafach nit meih woarde,

muss nur noch schnell die Ladern ruff do ausm Goarde.
Denn eines geb ich zu -

des wos ich will bist du..

Leiter bis zur Mitte...dann Richtung Kerbmédsche :

Ohne dich gaihn ich hait hier nit fort,
Ohne dich war Kerb doch nur e Wort,
Ohne dich komm ich hait nit zur Ruh,
denn wos mer wolle - des bist du!! (ganzer Jahrgang)

Denn sou isses un so werds aa bleiwe,
mer kenne dich all werklich gut leide.

Sou goldisch, ehr Leit - des denkt ehr doch aa,
unser Kerbmadsche is oafach wunderbar.

E kloa Kissje - des fraat mich total,
Donn des is hier BegrieBungsritual.

Denooch geihts lous, donn muss ich dich daale,
guck do - wie die Borschte schun strahle!

Doch erst will ich jetzt noch moi Gloas erhewe,
un donn mit eich all die diesjahrisch Kerb erlewe.

Also ehr Leit, er kennts all noch...
...die Zimmner Kerb, sie lawe HOCH..



Kerbmadsche

Hait is es endlich soweit,
seit Woche mach ich mich fer diesen Doag bereit

Ich fraan mich sou, ich konn eich goar nit soue wie unheimlich,
Kerbborschte, eier Madsche zu soi is fer mich unbeschreiblich.

Ich will mit eich feiern, donze un singe,
sou veel Zeit wie meglisch mit eich verbringe.

Ehr Zimmner, ich bin glicklich vor eich zu steih,
denn die Zimmner Kerb, die is oafach schai.

Glei krewwel ich uff die Ladern, moin Mundschenk halt mich
gud fest,
Gefolgt vun moin Kerbvadder, in soim schicke Dress.

Donn kons lous gaih, mer feiern jetzt drei Doag dorsch,
doch vorher noch e Schlickche Sekt, fer de Dorscht.

Ehr Leit dutt all eier Glaser erhawe
..denn die Zimmner Kerb, sie lawe..



Anfang:

Wemm is die Kerb?----(unser)
Sooouuu sieht “s aus, dodemit halt mer eich munter.

Drum horscht uns gut zu, wos mehr jetz verzaihle
un dodebei eier Lachmuskel quaile.

Verehrte Damen und Herrn darf ich kurz stoéren?
Mochten sie vielleicht die Kerbrede horen?
Sendung mit der Maus-Lied einspielen ,,das war hochdeutsch"

(Verzweiflungspause)
Her, wos en Dreck. Wer hot donn den Text geschrewe?

Wonn ich sou weider mach habb ich eich glaab in finf Minute
vertrewe.

Ich fang also besser glei nochemol ou.
Awwer vorher spelt die Kapell 'wos sinn die Leit sou frouh'.



Schlaufe

Kerbredd 2015, ehr Leit schnallt eich guuut ou.
Ruh jetz do unne!!! Vielleicht kummt ehr ja aa glei drou?!

Runderim schpeele die onnern Kommune verrickt,
all sinn se vun unsene Kerb gonz verzickt.

On Fastnoacht in Dibborsch laaft unser Hymne om laufende
Band,

un in Kloa-Zimmern tragt de Kerbvadder uff oamol a weiblich
Gewand.

Bevor mer eich soue wer Kerbmadsche, Mundschenk un
Kerbvadder is worrn,
nemme mer uns erst emol selwer uff "s Korn.

Mer klaue de Kerbredd for next Joahr en riesische Gag,
drum kimmt die Story glei emol vorneweg:

Guggt en eich ou, unsern stattliche Haufe Jungs do unne.
Oa Glick dass se sou ausseihe, es war namlich fast gooonz
oannerst gekumme.

Beim Bestelle vun de Schlaufe is dere Ferma oaner bassiert,
die Lieferung soigt defer, dass uns es Blut in de Oarern gefriert.

Mer reiBe den Packe uf, fraan uns debei wie die kloane Kinn,
un was is bassiert? Es worn grie/weiBBe Schlaufe drin!

Silwer sollte se beschrifft wern aa noch dezu.
Mer konntes groad noch obwiejele. Los mer moi Ruh!!!

Awwer werim groad in Silwer un aa noch grie/weiB??
Her, des is diiie Iwwerleidung zu unserm Personekreis!!!!
(deuten auf Dreigestirn)

Unser Vadder un oa Modder worn namlich allesamt schun mit
Silwer dekoriert.

Un als mer gewahlt worn sinn, worn “se werklisch zu tiefst
geriert!!!



Mit de Infos aus weller Sippe mer sinn geiht 's glei weirer,
awwer vorher spelt die Kapell "Alle meine Kleider"

"Blau blau blau sind alle meine Kleider,
blau blau blau ist alles was ich hab.

Daruhum lieb ich alles was so blau ist,
weil mein Schatz ein blau/weiB Kerbborscht is"



Vorstellung Dreigestirn

Kerbvadder (wird vorgestellt von Chiara)

Derf ich verstelle, Matthias Hix, en schmucke Bu im beste
Kerbvadderalder,
er is nix geringeres als es Enkelsche vum Hixe Walder.

Frisch vun de Schul is er im Hobby en aktive Boueschiitze,
un als Getrankewatt lasst er do koan Kollesch uffem Trockne
sitze.

Soin Babba Michael is eich aa all bestens bekannt,
Kerbborscht "84 un Kistenwache word soin Loare frieher
genannt.

Als Kerbmadsche 60 wor soi Oma Elfriede sicher e Granat,
un weil se frieher e Tankstell hatt”, halt se heit noch
Wechselgeld parat.

E gebohrne Becker is soi Modder Irene,
in ehrm Eldernhaus in de Berliner hot mer friejer Hoarn
geschneere.



Mundschenk (wird vorgestellt von Matthias)

Hier isser unsern Mundschenk, de Fabian Kapp,
schwinkt de Schlagel bei de Fanfare, seit 6 Joahrn schun knapp.

Soin Vadder Michael, woar Mundschenk bei de Wasserkerb
gewese,

un soi Mudder, die Christiane, schafft uff de Gemoa hinnerm
Trese.

Soi Oma is ausem kaddolische Parrbiro bekoannt,
un hot unser Kerbkappe gestrickt, mit flinker Hoand.

De Opa Hoans Gobel woar Grinder vun de Birkenruh,
un de oanner Opa Kapp woar Lehrer on de Friedensschul.



Kerbmadsche (wird vorgestellt von Fabian)

Do steiht se — Chiara Del Gesso - unser Kerbmadsche des
Joahr,
es is e haal3 Fackel, awwer werklisch woar.

Sogar uffem Gaul macht se e subbar Figur,
un hippt iwwer die Hindernisse im Parkur.

De Vadder Luigi schwatzt als vum Metzjer Karl,
doch moane dutt der unser Mehrzweckhall.

Ehr Mudder Caroline wor es Kerbmadsche vun moim Babba,
un beim Luigi in de Golfkneipe gits en guuuude Grappa.

Ehrne GroBeltern Richter, is de Georgi gewese,
doch dodezu wird sparer noch en Vers verlese.



Der Zimmner StraBBenstrich

Es Personelle is also schun emol geklart,
drum glei zum erste Thema ,do lief letzt Joahr wos verkehrt"!

E Sach die sogoar kloane Kinn mit StroBekreide zum Tader
macht,
Geschanne un Gemaul vun de Omas aus de Noachberschaft.

Denn zu ,bewunnern® woar durch gonz Zimmerns Gasse,

en rizze-roure krumme und scheppe Strich, [mer kennt a soue:

"en schldaachte] do konnts aoner nit lasse.

En Sperrmillhaufe, die WoldstoaBe awwe word glei mit
markiert,

weije dem Strich hot halb Zimmern mit de Gemoa telefoniert.

»,Die abschte Kerbborschte - wos fallt denne oi,
gonz Zimmern is nor noch oa Sauerei!®

Doch Owwacht! Die Buwe hawwe dodemit goarnix zu schaffe,
des is oanzisch un elloand dem , beliebte™ Veroin soi Sache!

Weil mit dem Strich sollt optisch verbunne wernn,
jed Zimmner Farma die sellemols geschafft hot mit Zwern.

Der geschichtliche Gedonge woar eischentlisch klasse,
en Hauch vun Nostalgie weht durch Zimmerns Gasse.

Nor iwwer die Umsetzung, do lasst sich streite,
mer sieht de Strich heit noch - subber Kreide!

Des Hoandwerkslied is de Song dodezu,
die Strophe vum Schneider - awwer horscht mer gut zu.

Lied

Wer will fleiBige Handwerker sehn,
der muss zu uns Beliebte gehen.

Strich Strich Strich, Strich Strich Strich, der Schneider ndht e '
Kerbkleid fur dich.

Strich Strich Strich, Strich Strich Strich, der Schneider ndht e
Kerbkleid fur dich.

Jahrgang 2014:

Un weil mers groad vor lauder Uffreschung vum Uffreije hatte,
sogoar beim Berke-schloue schdaihn die Korinte-Kacker uff de
Matte.

Weije zwa Borschte uff de Roll, wos es jo sou noch niieee
gawwe hot, *Ironie*
Oa Telefonat, un schun woar die Polizei om Statt.

Des sinn mer die Rischtische, erst schwarze se oan ou,
un donn doun se meggern: ,Isch hebb gor koa Berke fer on moi
Dor vorne drou!™

Her, du Nulpe, wonn de do unne schdaihst, horsch gut zu,
mach dich riwwer noch Dibborsch un loss uns kinftisch in Ruh!

Kurze Pause

Allgemoin muss mer soue, woarn die Jungs vum letzt Joahr
echt in de Reih,
ehr goldisch ,rout-backisch® Kerbmadsche gonz vorn mit debei!

Aa ehr Modder is oa vun de fersorglische Rolle,
dacht sich, sie bekimmt de Joahrgong unner Kontrolle.

Desdeweije hot se sich extra die Mieh gemoacht,
un uff dem Sekt vum Umzuch neie Etikette ougebroacht.

Uff denne woar Sekt mit Alkohol geschrewe,
ewwer drinn is de Alkoholfreie gebleewe.

Veel gebroacht hot des nit, die Jungs woarn trotzdem gut
debei,

de Oane guckt Noachts sougoar nochemol beim Kerbmadsche
vorbei.

Die will vun dem nix wisse, will oafach nur schlofe im die Zeit,

ewwer ehr Eltern, die sinn wirrer stehts - wie immer -
hilfsbereit.

Wolle ehm wos woarmes zum Trinke reiche, weil er soooouu
friert de Buh,
ewwer der greift liewer bei de Bierflasch zu.

Un de ,Geistliche™ unner denne hot om Kerbsunndoach aa soi
Grenze nit gekennt,

un is uff em Hoamweg schai vorne beim Schellhoas werrer die
Wann gerennt.

Doch Mondoags im Zeije sinn se all wirrer fit,
denn zum Friehschoppe on Kerb musste se oafach mit!

Hoaner Kerb

Wie jed Joahr macht sich en Haufe Kerbborschte uff die Walz,
un feiert mit de Hoaner er Kerb, weils do als so schai knallt.

Doch die Kerb in Dreieiche-Hoa, die Borschte lernes oafach nit,
jed Joahr gadiht do wirrer en Zimmner Kerbborscht verschitt.

Aa des Joahr gabs wirrer (sou) en Fauxpass (sprechen wies da
steht)

Mit Karussell foahrn un Appler hatte se Oufongs noch ordentlich
Spass.

Alles schai un gut, - se woarn in glickseeliger Runde
doch Oaner hot mol wirrer feel sou feel gedrunge.

Der Dorschtel-es woar emol en Mundschenk- setzt sich zum
Schloofe in e Eck,
koaner hot s gesdije, sunst hatte sen geweckt.

Eijendwonn Noachts um drei is er zu sich kumme - gonz elloa,
vun de Onnern wor nadierlich koaner mei do.

Die letzte Grosche sucht er verzweifelt aus soiner Dasch,
un hot sich fer 56 EUR mim Taxi uff de Hoamwesch gemacht.

Dohaom oukumme werds em gonz merb,
jetzt merkt er erst - soi gonz Hab und Gut wor weg.

Soi Kapp wor fort, er konnts nit glawe,
die klaue dort wohl wie die Rawe.

Doch des woar nit genung, er guckt on sich runner,
Hemd, Kapp un aa noch die Schlaufe hot er nit meih gefunne.

Aa soi Handy woar passé€,
sou woar die Haaner Kerb fer ehn gor nit scheih.

Un die Moral - des wor es end vum Lied,
- de Buh woar halt oafach werklisch mied.

Pauls Geschichte

Drei Kerbvadder, zwaa roure un oan blaue, die doun gahrn
singe,
un doun also aa privat vehl Zeit minnonner verbringe

Mit e poar onnern vom Veroin wollte se Bierwonnern geih,
im Frankische, do woar s mim Kerbveroin aa schun emol schai.

Zu Neunt foahrn “se lous un steihn stunnelong im Stau,
bis se oukumme woar im Brauereihotell schun e Stimmung wie
Sau.

Selbst gebraut Zwickelbier schmeckt lecker un foi, vielleicht e
biBje noch Malz,
un sou laaft oans nochem onnern gonz genisslich in de Hals.

Eijendwonn spat, sie worn soat un de Owend wor schai,
beschlieBe die Jungs in ehr Bette zu geih.

Die zwaa Roure houn zamme e Zimmer un ldie sich schlofe.
De Blau dutt e poar Schtuwwe weider mit soim Schwouer
zamme poofe.

Sou weit, sou gut, des wor alles noch nix Dolles.
Awwer jetz kimmt’s was bassiern konn, wonn mer sou voll is:

Die Noacht is erimm, de Giggelt dut brtlle,
die Lebensgeister loooongsom wirrer die Korper erfllle.

Der oane Roure wacht uf un krieht en mordsmaBische Schreck...
Do laiht nit de onner Rout, sondern de Blaue nawer ehm im
Bett.

Dem Oannern e poar Zimmer weider derweil fast es selwe
bassiert,

statt soim blau/weise Schwouer er moijends em rout/weiBe in
die Aache stiert.

Die Zwaa hawwe noachts eijendwonn die Betten gedauscht un
beide nix debei gemerkt,

Die sinn schoints Schlofgewandelt in de selb Zeit? Ich sach:
Reschpekt!!!

De Schock wor grouB3 un die doun sich hait noch ehr Gedanke
do driwwer mache,

awwer die oannern im Trupp harre de gonze Doach ordentlich
was zum Lache.

E Moral zu dere Storry lasst sich eischentlich aa gonz schnell
finne,

Die Kerbfabb dutt oam halt doch nit immer un iwweroal
verbinne.



Der Schloofwondler

Schloofwondler git’'s wohl e poar in Zimmern,
doch um monche muss mer sich do bissje besser kimmern.

Weil die Geschicht konn mer noch toppe,
horscht gut zu, ich will eich nit foppe.

In nem Neibau ziehe die Leit ja noch un noch oi,
desdeweije is des do gonz gut zum nachtliche Beisoamme soi.

Doch eijendwonn find jed Party ehr End,
voll wie se woarn sinn se dort uff de Couch oigepennt.

Die Wohnungsbesitzerin werd Moijends um halb acht,
pletzlich vun ehrm rappelende Handy wach gemacht.

De Kloa..(Kerbvadder niest laut ,,Hatschi"!) rieft ou: ,Stell der
des emol vor,
doi Wohnungsdeer schdaiht uff wie e Scheierndoor!™

Sie schdaiht uff, un guckt sich imm - ehr wird gonz schlaacht,
do merkt se - de Kerl hot aa noch Raacht.

En prufende Blick iwwer die friedlich schloofend Bagasch,
do fallterer uff; ,Hey da fehlt doch - Einer!®

-trinken-

Soin Jack hangt om Hooke, die Schuh in de Eck,
alles Suche hilft nix — der Kerl woar weg.

Doch Donk moderne Telekommunikationsmeglichkeite,
dutt se hordisch zu ehrm Telefon schreite.

Wos e Glick gaiht der aa drou:
»Ich waas nit wou ich bin, in eijendner halbferdisch Wohnung
eijendwou!™

Se denke korz noch (simbeliern), siedendhaal falltsrer oi,
des konn doch nur Oans unner drunner soi.

Tatsachlich - do staiht er in gonzer Pracht,
gekleidet in de Fraa ehrner Handballer-Tracht.

Un um des Gesomtbild noch perfekter zu mache,
hot er in de Hann aa noch ehr Spordlerdasche.

Schlooft ehr drei Schloofwoandler, schlooft gut oi,

es naichste Lied soll fer eich blouB3 soi.

Lied: Schiaf Kindlein schlaf

Schlaf, Kindlein, schlaf,

Der Vater hut die Schaf,

Die Mutter schuttelts Bdumelein,
Da fallt herab ein Trdumelein.
Schlaf, Kindlein, schlaf!

Schlaf, Kindlein, schlaf,

Am Himmel ziehn die Schaf,

Die Sternlein sind die Lémmerlein,
Der Mond, der ist das Schéferlein,
Schlaf, Kindlein, schlaf!

Asylantenheim im Glockelchen

Owwacht ehr Leit, jetz wird "s diffiziel.
Ich muss eich wos soue, geb mer Mieh un versuches mit Stiel.

Ins Gleckelsche, oam vun de scheihnste Haiser im Ort,
wollte” mer Asylante setze.
Ach wos e Theater, un ich doun werklisch nit hetze.

Stellt eich ver, des wahr werklisch sou kumme.
Mer Zimmner un die Asylante warn doch zamme die Dumme.

Aus de Bollidik nimmt “s gewiss koaner uff soi Kappe,
wonn die zum Dusche im Gansemarsch in die Mehrzweckhall
dappe.

Wonn se misse, geihn se im Gldckelsche uff de Dippe,
un wer im Keller feiert muss zum Pisse raus in e Dixie-Haisje

hippe.

Selbst private Wohnunge woarn angeblich nit zu gebrauche,
Fenster sou kloa, Stufe aus Holz,

weie sou Kinkerlitzjen - Deutschland is en burokratische
Scheiterhaufe.

Jetz is de Schorschi ehr nei Domizil.
Bei allem Respekt, ich krieje e Trauergefiel.

Tanzkaffee, Restaurant, Number seven, Mausebar
des sinn klingende Nome, un ehr do unne, ehr kennt "se ja.

Bermudadreieck, ich soag longsom , adee", es is e traurisch
Ding.
Vorsicht, ich will nit lammendiern. Eijendwou misse “se ja hin.

Her, wonn e poar vun de Neie jetzt do unne steihn: ehr seit

herzlisch willkumme! (gedffnete Arme)
Un des moan ich im Ernst un voéllisch unvoroigenumme.

En gude Tipp, lernt unser Schproch un brengt eich gut oi.
Un in de nachst Generation sinn eier Buwe vielleicht aa als
Kerbborscht debei.

On dere Stell, un do muss ich nit long iwwerleije,
do speele mer es Kerblied, ehr habt sicher nix degeije.

Aktuelles Kerblied

En Oigschadine beim Backer

Es Friehstieck is die wischtischstst Mahlzeit om Doag,
drum treffe sich e poar Kumpels reijelmaBisch zum Moijend-
Talk.

Sie genne sich dodebei e poar gude Weck,
beim Backer uff de HaupstroaBBe vorne om Eck.

Noch ettliche Friehsticksaissons im gemiedlische Kreis mit
denne Genosse,

denke se sich, do kennt de Backer aa ruhisch emol wos springe
losse.

Gesagt getan, fer e nett Schreiwe werd schnell de Stift gezickt:
~Mer die Troi-Bauder-Clique warn iwwer en Gutschein doch
werklich verzickt".

Un tatsachlich, fer die Stommagast, do lasst sich de Backer nit
lumpe,
krieje se en Gutschoi fer er loyale Friehsticksrunde.

Doch wer denkt, die gonz Monnschaft kennt sich jetzt do
driwwer fraan,
der hot sich do in soim Glawe werklisch vertan.

En oigschdine vun denne Kumpels der woar namlich schneller,
un hockt sich hoamlich elloand zum Backwarnhersteller.

Verfrisst de gonze Gutschein, un des is koan Spal,
om SchluB git’s koa oanzisch Krimmelsche fer de Rest vun de
Bagasch.

Die Oannern vun dere Truppe fande des gor nit foi,
des hot sou e bissje wos vun eme Allmoi.

Manu lernt schwimmen

Zimmner Wertsleit

Die Portugiese wohne ja fast all om Meer,
doch es schwimme fallt monch oam trotzdem recht schwer.

So en Kloane hot on Woihnoachte es Maul uffgerisse,
ohne eijendwos genaues iwwers Seepferdsche zu wisse.

Er macht Naijel mit Kepp, dutt nit mehr kneife,
noch de Summerpause gdihts ins Wasser, gonz ohne Reife.

Un donn woars endlich soweit,
bewaffnet mit de Hilti Werkzeischdasche un eme
Jaischermeister Kuldurbeidelsche schdaiht er bereit.

Doch nit in Zimmern, do kennt mern jo kenne,
in Minster dabbe se zu zwatt ins Halleboad enne.

Im kloane Becke machter die erste Begegnunge mim kiehle
Nass,
sou soll er beginne, de Badespass.

Wie die Muddis mit ehrne goldische Kloane,
leit er bei soiner entzickende Begleitung uff de Oarme.

Se lasst en geschmeidisch durchs Wasser gleide,
doch Stelle wou er nit schdaih konn dutt er liwwer meide.

Noch veel Gewoijel woar s donn sou weit,
endlisch woar er fers Seepferdsche bereit.

De Boademeister guckt sich suchend erimm wou de Buh donn
nor is,

do winkt er vum Kinnerbecke riwwer, de kloane
verzischjahrische Portugies.

Gesagt, getan, jetzt werds brissant,
lous gaiht s mit enem Sprung vum Beckerand.

Donn 25 Meder schwimme - un des noch om Stick,
des macht nit jed Konditioin oafach sou mit.

Un die Finaldisziplin, es werd als krasser:
En Ring houch houle, aus SCHULDER DIEFEM WASSER!

De Uffnaijer in de Hilti-Dasche, stolz wie Oskar is er am Lache:
~Next Joahr do doun ich de Freischwimmer mache!"

Un uff den schaine Schwimmboad-Reim
Singe mer all ,Pack die Badehose ein“
Pack die Badehose ein, nimm dein kleines Schwesterlein

Und dann nischt wie raus nach Wannsee

Ja, wir radeln wie der Wind durch den Grunewald geschwind
Und dann sind wir bald am Wannsee

Hei, wir tummeln uns im Wasser wie die Fischlein, das ist fein
Und nur deine kleine Schwestern, nee, die traut sich nicht
hinein

Pack die Badehose ein, nimm dein kleines Schwesterlein
Denn um Acht missen wir zuhause sein

Schwimmbad

Stichwort Freibad, ich glaab ehr wisst all wos jetz kimmt.
Sou monch e Drama speelt sich ab bei Familie mit Kind.

Stramme zwa Doag, bevor’s luos geiht, es is echt en Knaller,
do merke die erst: ,Her, des Becke werd ja als aller!™

Nix isses worn aus em Start in die Freibadsaison.
Statt desse misse se e Loch suche, zum Stoppe mit veeehl
Silikon.

Es Kassehaisje word ja schun e poar Woche frieher
,demontiert".

Des wor halt alt un musst oafach fort...awwer als Thema fer heit
wor s Freibad notiert.

Dibbojer Schulkinn harre sich schun gefraat: ,Schwimme fallt
des Joahr aus!®
Nix do, geschwumme werd ab sofort auBer Haus.

Mer Zimmner sinn namlich klasse un houn schnell reagiert.
Un harre ruck zuck en Notfahrplon fer s Halleboad installiert.

(Uberlegen... )
Awwer awwel kimmt mer do abbes in de Sinn.
Es wor sellemols, unser Eldern worn selwer noch Kinn.

Do woars schun emol Thema in de owweserte Kepp vun
Zimmern,
dass mer sich um sou e Freibad hier vor Ort misst kimmern.

Hinne draus uff de Gemoa ehrm Platz war die perfekt Lokalitat,
doch jetz sinn mer dreiBisch orrer boal verzisch Joahr zu spat.

Harre mer sellemols besser emol sou e Boad gebaut,

donn harre mer spadestens jetzt de Dibboijer die Boadegast
geklaut!

Maibaum-Geschichte

Um emol wirrer e Veroinsgeschichte zu verzeijle,
git’s jetzt e Story vun de Feierwehr, wie die sich im Wald als
emol quaile.

Jed Joahr doun die Feierwehrsleit ehr Maifest zellebriern,
do dutt de gonze Veroin soi Krafte noi investiern.

Dodedzu gehaijet nadierlich aa en schdaine Maiboam zum Feste,
der werd vorm Spritzehaus platziert, gut sichtbar fer alle Gaste.

Also mache sich die fleiBige Feijerwehrsleit,
Moijends zum Boam houle im Wold bereit.

Ordentlich werd “er obgeschailt, mit gonz veel Mieh,
om Schluss is der glatt wie en Babybobbes un gonz fragil.

Jetzt muss der Kollos nor noch aus em Wald,
do misse allminonner rou, mit roher Gewalt.

Poar vorne, poar hinne - un alle soue ,, hopp™
Sou werd de Boam geschultert — un nit uff de Kopp.

Doch mit dem ,vorne" und ,hinne"™ des hawwe se nit all sou
richtig kapiert,
drum isses beim , hopp" donn tatsachlich bassiert.

Es dut en Schloag, un es gab fehl Splitter,
dem Boam soi Spitze is obb - des is bitter.

Un wer jetz moant des war es erste mol, der is bona fide,

im Wold laije aus de letzte Joahrn noch maih vun denne
Boaminvalide.
(fer die, die s nit versteijn — guten Glaubens)

Monch Kerbborschtejoahrgong kennt sich do driwwer fraan,
un kennt sich die gonz Boamschailerei in Zukunft sparn.

A



Schluss:

Sou ehr Leit, die Redd is rum.
Manch Geschicht woar werklich wirrer dumm.

Gebt schai uff eich oacht, un guckt eich nit peinlichst im,
sunst seid ehr vielleicht next Joahr im Kerbspruch drin.

Schai is es wonn mer iwwer sich selbst lache koann,
un nit blouB gehdssisch iwwer soin Newemoann.

Mer treffe uns glei drunne un doun ordentlich oan mache,
un dodebei iwwer moi Verhaspler lache.

Weil mer all aus oam Dibbe raus stamme,
singe mer jetzt unser Hymne - all zamme!!

Un weils halt alle Joahr sou soi muss,
is noch de Hymne werklisch Schluss!

= ...un die Zimmner Kerb sie lawe ...

Zimmner Nationalhymne

Mutti, hast du schon die Hiihner reingetan,
Mutti, hast du schon die Hiihner reingetan,
ja Vati ich hab sie alle reingetan,

bis auf den Hahn

Modder, hoste schun die Hingel ennegedou,
Modder, hoste schun die Hingel ennegedou,
ja Vadder ich heb se all enngedou,

bis uff de Gickel!

